
Kd. 53. Frumvarp

til laga um afnám laga nr. 44, 10. nóv. 1913, um forðagæslu.

Flutningsm.: Einar Jónsson.

Lóg nr. 44, 10. nóv. 1913, um forðagæslu, eru úr gildi numin.

Greina rgerð.

Á þinginu 1915 bar jeg ásamt þremur háttv. þingmönnum, eftir almenn- 
um áskorunum kjósenda vorra, fram ofannefnt frumvarp. Var því þá vísað til 
nefndar til athugunar og meðferðar. Leit sú nefnd, eða mikill meiri hluti hennar, 
svo á, að lögin um forðagæslu væru bæði óheppileg og óþörf, svo að frá þvi 
sjónarmiði væri ekkert þvi til fyrirstöðu, að framangreint frumvarp yrði samþykt. 
(Alþ.tið. A. 108). En hins vegar taldi nefndin betur við eigandi, að leitað væri 
beint álits og umsagnar sveitarstjórnarvalda um málið i heild sinni, áður en því 
væri til lykta ráðið. Varð það þvi að samkomulagi i nefndinni að leggja það 
til, að í það sinn væri íorðagæslulögunum hlift, en samþykt væri aftur á móti 
svo hljóðandi þingsályktunartillaga:

»Neðri deild Alþingis ályktar að skora á landsstjórnina:
1. Að leita álits og umsagnar allra hreppsnefnda um forðagæslumálið, og þá 

einkum um það:
a) hvort þær telji lög i þeim efnum miða til verulegrar nytsemi eða ekki;
b) hvort þær telji heppilegra — ef lög um þessi mál þykja á annáð borð 

æskileg — almenn lög, eins eða svipuð þeim, sem nú eru i gildi, eða að 
eins heimildarlög, i likingu við tillögur þær, sem fram hafa komið bæði 
frá Torfa sál. Bjarnasyni og fleirum.

2. Að semja og leggja fyrir næsta reglulegt Alþingi — ef breytinga~er alment 
óskað — lagafrumvarp^i sem fylstu sami^æmi við þær álitsgerðir og óskir, 
er komiðjhafa fram«.

Þessa þingsályktunartillögu samþykti svo háttv. neðri deild (Alþ.tíð. A. 
245), en samt hefir stjórnin ekkert hreyft við málinu.

En þótt stjórnin hafi nú algerlega látið undir höfuð leggjast að verða 
við þessari áskorun neðri deildar Alþingis — en óánægjan með fyrnefnd lög 
vitanlega engu nrinni nú en áður, og þau á mörgum stöðum að vettugi virt — 
þá virðist nú ekki eftir neinu að bíða með, að þau sjeu úr gildi feld, eins og 
frumvarp þetta fer fram á.


